
CONVENIO DE COOPERACION ENTRE A SECRETARIA XERAL PARA O
DEPORTE DA XUNTA DE GALICIA E A FUNDACION DE FERIAS E EXPOSICIONS
DE OURENSE (EXPOURENSE) PARA LEVAR A CABO AS OBRAS DE
INSTALACION DUNHA PISTA DE ATLETISMO HIDRAULICA CUBERTA NO
RECINTO FEIRAL DE EXPOURENSE EN OURENSE.

MEMORIA XUSTIFICATIVA

A SUBDIRECTORA XERAL DE XESTION DEPORTIVA da SECRETARIA XERAL
PARA O DEPORTE, DECLARA:

Que esta SECRETARIA XERAL PARA O DEPORTE ten previsto formalizar con A
FUNDACION DE FERIAS E EXPOSICIONS DE OURENSE (EXPOURENSE) o
instrumento convencional arriba referido por un periodo de vixencia que abrangue

dende o 12 de abril de 2016 ata vinte anos dende a finalizacion das obras.

Que o instrumento convencional ten por obxecto:

Establecer as bases de colaboracion entre a Xunta de Galicia, a través da Secretaria
Xeral para o Deporte, e a Fundacion de Feiras e Exposicions de Ourense
(Expourense) para a posta a disposicion por por parte da citada Fundacién a favor da
Administracién autonémica da sua instalacion feiral, ao fin de que a Secretaria Xeral
para o Deporte leve a cabo na mesma a construciéon dunha pista de atletismo cuberta,
cun sistema hidraulico que permita a total compatibilidade do seu uso deportivo co uso
feiral ao que actualmente se destina o espazo. Unha vez terminadas as obras,
constituirase en virtude deste convenio un dereito real de uso en favor da
Administracion Xeral da Comunidade Autdbnoma que lle permitira usar e servirse da
infraestrutura, de acordo coa sua natureza, de tal modo que a Secretaria Xeral para o
Deporte poida organizar actividades ou eventos deportivos no marco das suas

competencias e nas condicions establecidas neste convenio.

A pista cuberta, contara con 6 calles de 200 metros de perimetro, 8 calles en pista
recta, zona de lanzamento de peso, e corredores de salto de altura, de lonxitude e

triplo e de pértega.

A actuacién sera contratada pola Secretaria Xeral para o Deporte e incluira a
contratacion dos servizos de redaccion do proxecto basico e de execucion da pista e
execucion da obra que incluira todos os traballos necesarios para a homologacion

clase C da instalacion por parte da Real Federaciéon Espanola de Atletismo.

Que existe converxencia de intereses entre as entidades asinantes en orden a

consecucion do obxecto referido.

Que o instrumento convencional que se pretende asinar se fundamentan no seguinte:
Primeiro.- A Lei organica 1/1981, do 6 de abril, do Estatuto de Autonomia de Galicia
sinala, no seu artigo 27. 22 a competencia da Comunidade Auténoma de Galicia en

materia de promocion do Deporte.

No exercicio da devandita competencia, o Parlamento de Galicia ditou a Lei 3/2012, do
2 de abril, do deporte de Galicia, que no artigo 4 dispon que “no ambito das suas
respectivas competencias, as administracions publicas galegas fomentaran a practica
do deporte conforme aos seguintes principios: (...) j) A planificaciéon e promocion dunha
rede de instalacions deportivas que posibilite a xeneralizacion practica da actividade
deportiva”.

Pola sua parte, o artigo 9 da mesma norma establece que as competencias en materia
de deporte das diferentes administracions publicas de Galicia exerceranse baixo os
principios de cooperacién, colaboracién, coordinacién e informacion multilateral, e o
seu artigo 6 recolle que, para o mellor exercicio das suas competencias, a
Administracién autonémica podera subscribir convenios de colaboracién coas demais
administracions publicas e entidades publicas e privadas vinculadas a actividade

deportiva

Asi mesmo, o Decreto 88/2013, do 30 de maio, de estrutura organica dos 6rganos
superiores e de direccion dependentes da Presidencia da Xunta de Galicia, na
redaccion dada polo Decreto 60/2015, do 16 de abril, determina que a Secretaria Xeral
para o Deporte é o 6rgano superior da Administracion xeral da Comunidade Auténoma

de Galicia ao que lle corresponde a elaboracion, proposta e execuciéon da politica do

Goberno galego en materia de deportes, sen prexuizo das demais competencias que

tefa legal ou regulamentariamente atribuidas.

Estas competencias refirense en xeral a todas aquelas acciéns encamifiadas a mellora
da actividade fisica e deportiva e da infraestrutura deportiva galega e concretamente
ao estudo e planificacion das linas de actuacibn no ambito das infraestruturas
deportivas e a colaboracion coas entidades deportivas relativas a infraestruturas e

adquisicion de equipamentos.

Segundo.- O Recinto Feiral de Expourense foi aberto en 1996, despois de que a
Fundacion que o impulsou se constituira o 24 de decembro de 1992. Os patrons e
socios fundadores foron a Xunta de Galicia (Conselleria de Industria e Comercio),
Concello de Ourense, INORDE (Instituto Ourensan de Desenvolvemento Econdmico),
Camara Oficial de Comercio e Industria de Ourense e a Confederacion de
Empresarios de Ourense. Con fecha 1 de xufio de 2001 incorporouse Caixanova
(agora ABANCA), o 1 de xaneiro de 2003 o Concello de San Cibrao das Vifias, € o0 1
de xaneiro de 2006, o de Barbadas. Con fecha 1 de xaneiro de 2015 incorporouse a

Deputacién Provincial de Ourense.

A Fundaciéon Feiras e Exposicions de Ourense foi clasificada pola Conselleria da
Presidencia, Relacions Institucionais e Administracién Publica por Orde do 23 de
febreiro de 1.993, (D.O.G. n° 44, do 5 de marzo) como benéfico-privada de caracter
mixto, adscribindoa & entdn Conselleria de Industria e Comercio (actualmente
Conselleria de Economia, Emprego e Industria), e foi declarada de interese galego por
Orde do 16 de marzo de 1.993 (D.O.G. n°® 64, do 5 de abril), inscribindose no Rexistro

Unico de Fundacions co numero 1993/8.

En reunion ordinaria celebrada o dia 22 de decembro de 2014 o Patronato da
Fundacion Expourense acordou a modificacion dos artigos 6 e 7 dos estatutos da
Fundacion para incluir especificamente a organizacion de eventos deportivos e
certames que pofian en valor o deporte. Asi no artigo 6 dos estatutos no que se recolle
0 obxecto e fins da Fundacién establecese que son fins da mesma a promocion e

fomento da actividade econdmica a través da celebracion periddica de certames, feiras

(...) deportivas, en Ourense de ambito internacional, nacional, autonémico, provincial
ou local(...).

Terceiro.- A ubicacion dunha pista de atletismo cuberta na cidade de Ourense constitue
unha prevision da lei de orzamentos xerais da Comunidade Autdbnoma para o exercicio
2016, reservandose unha concreta partida orzamentaria para esta actuacion, a cal ten
por motivacion e obxectivo mellorar a dotacion de infraestruturas deportivas tanto da
propia cidade como de toda a Comunidade Autbnoma, servindo tamén para dar maior
satisfacciébn a crecente demanda social existente na modalidade deportiva do

atletismo, e das suas respectivas especialidades deportivas.

Pola sua banda, a concreta ubicacion da pista cuberta nas instalaciéons de Expourense
responde a criterios de optimizacién dos recursos existentes e de reducion do gasto,
toda vez que supora unha instalacion deportiva cuberta sen necesidade de afrontar un
novo pavillén que a comprenda, € mellorando as actuais instalacions da Fundacion,

que vera ampliada a sua funcionalidade, ao sumar aos feirais os usos deportivos.

Por todo o anterior, a Xunta de Galicia, por medio da Secretaria Xeral para o Deporte,

e Expourense deciden subscribir este convenio

Que os intereses converxentes das partes asinantes exclien o animo de lucro, e non
poden satisfacerse axeitadamente mediante a celebracion dun contrato dos
contemplados no Texto Refundido da Lei de Contratos do Sector publico, aprobado por
Real Decreto Lexislativo 3/2011, de 14 de novembro, ou doutro instrumento alleo a

natureza estritamente convencional.

En atencion ao exposto, e a fin de dar cumprimento ao preceptuado no artigo 15.2. da
Lei 1/2016, de 18 de xaneiro, de transparencia e bo goberno, estimase xustificado o
recurso a sinatura do instrumento convencional que se pretende, con exclusion

doutras figuras.

E para que conste, asinase esta memoria, en Santiago de Compostela a 4 de maio de
2016.

